Коми Республикаын гриппӧн да ОРВИ-ӧн висьысьяслӧн лыдыс этшаджык чайтанаысь 43,2 % вылӧ

Та йылысь юӧртісны Коми Республикаса йӧзлысь дзоньвидзалун видзан министерствоын. Коми Республикаын вежон чӧжӧн ОРВИ симптомъясӧн медицина отсӧгла шыӧдчис 5690 морт, на лыдын 4150 кага.

«Грипп да ОРВИ паськалӧм кузя серпас бӧрся видзӧдӧны республикаса став муниципальнӧй юкӧнын. 2012 вося ӧшым тӧлысьын помасис тайӧ висьӧмысь вакцинация, кодӧс вӧчисны кыдзи челядьлы, сідзи и верстьӧ йӧзлы. Вакцинасӧ лои вӧчӧма тырвыйӧ - 214 сюрс доза. Колӧ шуны, мый ӧні нин  дасьтысьӧны гриппӧн да ОРВИ-ӧн висьысьяс лыд содӧм кежлӧ, мый овлӧ пырджык урасьӧм-рака тӧлысьясӧ. Урчитӧма тайӧ висьӧмъяс паськалӧмсӧ ӧлӧдӧм вылӧ мероприятиеяс комплекс - бурдӧдан да висьӧмъяс тӧдмалан, висьӧмъясысь ӧлӧдан да эпидемиялы паныд нуӧдан удж. Йӧзӧс бурдӧдан да висьӧмъясысь ӧлӧдан став учреждениеыс уджалӧ эпидемияводзвывса режимын», - юӧртіс Коми Республикаса йӧзлысь дзоньвидзалун видзан министр Ярослав Бордюг.
